
GOUVÈNÈ CUOMO PATISIPE NAN REYINYON NY RISING COMMUNITY RECONSTRUCTION NAN 

MARGARETVILLE 

 

Lokalite ki Kalifye pou Asistans Finansye pou Kreye Plan Sekou ak Rekonstwiksyon Alontèm ki Deziyen 

sou Plan Lokal 

Jodi a, Gouvènè Andrew M. Cuomo te vizite Vilaj Margaretville nan Konte Delaware pou patisipe nan 

yon reyinyon Komite Planifikasyon Margaretville New York Rising Community Reconstruction, kote espè 

nan domèn planifikasyon yo, ofisyèl kominote, ak sitwayen yo te rasanble pou lanse pwosesis 

rekonstwiksyon alontèm apre gwo siklòn sou de dènye ane yo. 

 

Pwogram New York Rising Community Reconstruction – Gouvènè a te lanse byen bonè ane sa a epi ki 

finanse avèk lajan sekou federal – deziyen pou bay kominote ki te pran gwo domaj nan dènye siklòn yo 

dwa pou yo aplike estrateji ki oryante sou plan lokal pou rebati epi pou pi byen prepare pou pi move tan 

pidevan. 

 

Gouvènè Cuomo di konsa, “Margaretville ak zòn toupre yo te frape di pandan Ouragan Irene ak Tanpèt 

Twopikal Lee. Apre ouragan ak gwo inondasyon yo, leta te entèvni pou ede fanmi yo, biznis yo, ak 

bitasyon agrikòl yo jwenn sekou, epi kounye a, nou bezwen yon apwòch ak yon estrateji alontèm pou fè 

Margaretville vin pi fò ak pi rezistan pou katastwòf natirèl pidevan yo. Komite  planifikasyon New York 

Community Reconstruction ap mete kominote sa a chita ansanm pou kreye yon plan sekou depi anwo 

pou rive anba k ap pèmèt Margaretville rebati pi byen pase anvan.” 

 

Komite Planifikasyon New York Rising Community Reconstruction ki nan 102 kominote nan eta a gen 

ladan dirijan kominote, espè ak ofisyèl ki mete bezwen inik kominote yo nan estrateji re-devlopman yo. 

Kominote yo gen uit mwa pou prepare epi pou soumèt plan yo. Kantite lajan sibvansyon yo ap baze sou 

nivo domaj FEMA evalye ak sou aplikasyon pou nouvo enfrastrikti ak lòt diminisyon, epitou y ap bay yo 

lè plan kominote a fini ak lè yo soumèt li ba Leta pou apwobasyon. Kominote yo ap kalifye pou separe 

plis pase $500 milyon dola finansman yo mete disponib nan afektasyon siplemantè federal Gouvènè 

Cuomo te travay avèk Kongrè a pou jwenn byen bonè ane sa a. 

 

Leta pral bay omwen $250 milyon dola Pwogram Sibvansyon Eta a pou Diminisyon Danje FEMA (HMGP) 

finanse pou kominote New York Rising yo pou egzekite pwojè kalifye ki nan plan yo. Answit, yo pral bay 

yon bonis $3 milyon dola pou pi bon plan yo nan plizyè kategori, tankou patisipasyon kominote, 

itilizasyon teknoloji nan planifikasyon, ak pi bon kolaborasyon rejyonal la. 

 

Village of Margaretville NY Rising Community kalifye pou apeprè $3.000.000 dola nan finansman 

Community Development Block Grant Disaster Recovery (CDBG-DR) (Rekonstwiksyon apre Katastwòf 

avèk Sibvansyon Debaz pou Devlopman Kominote).  

Manm Komite Planifikasyon Village of Margaretville NY Rising Community Planning Committee gen 

ladan:  

•  Carol O’Bierne (Ko-Prezidan), Direktè Egzekitif Chanm Komès Central Catskills 

•  Glen Faulkner (Ko-Prezidan), Manadjè Jeneral Margaretville Telephone Company 

•  Peter Molnar, Molnar Financial Group, pwopriyetè Village Inn 

•  Bill Stanton, ansyen majistra, Margaretville 

•  Eric Wedemyer, Koutye Byen Imobilye, Margaretville 

•  Tony Albanese, Sipè-Entandan, Margaretville Consolidated School District 

•  Peg Ellsworth, Direktè Mark Project 

•  Don Bramley, Kontwolè Finansye, Margaretville Telephone Co/ manm Depatman Ponpye 

Margaretville 

•  Robert Englehadt, Pastè, Catskill Mountain Christian Church 

•  Diana Cope, Mayor, Vilaj Margaretville 

